
FONTES DE ENERXÍA RENOVÁBEIS E A
NECESIDADE DE REDUCIÓN DE
EMISIÓNS 

As fontes de enerxía renovábeis son
aquelas que non se esgotan co tempo,
podendo ter usos térmicos (solar térmica,
biocarburantes, biomasa, xeotérmica,
etc.) ou para producir electricidade (foto-
voltaica, eólica, hidráulica, etc.), que se
diferencian das fontes convencionais en
que teñen un impacto ambiental moito
menor e tamén un prezo de produción a
curto prazo máis elevado. 

A explotación das fontes de enerxía
renovábeis realizábase desde sempre en
sistemas pasivos que aproveitaban a
radiación solar (arquitectura bioclimáti-
ca). Durante o século XX desenvolvéronse
novas técnicas de explotación das fontes
renovábeis, tanto para usos térmicos
(enerxía xeotérmica, radiación solar
mediante concentradores, etc.) como
eléctricos (hidráulica, solar fotovoltaica,
eólica, etc.), aínda que a única economi-
camente competitiva era a grande hidro-
eléctrica. O resto de tecnoloxías eran
coñecidas, pero a súa explotación comer-
cial era inviábel porque o custe de produ-
ción por cada kWh era moi superior ás
tecnoloxías convencionais. A aprobación
do Protocolo de Quioto en 1997 supón
un cambio nesta política, xa que busca a
redución das emisións de Gases de Efec-
to Invernadoiro (G.E.I.) no Planeta. Entre
os G.E.I., o máis habitual é o dióxido de
carbono (CO2), provocado pola combus-
tión de hidrocarburos e carbón para usos
enerxéticos (produción de electricidade
ou aproveitamentos térmicos), de forma
que, para frear o Quecemento Global, era
necesario modificar todas as políticas
enerxéticas. A Unión Europea ratificou o
Protocolo de Quioto asumindo de forma
vinculante os seus obxectivos, que pasan
polas seguintes liñas de actuación:

a. Demanda do consumo de enerxía pri-
maria, mediante a eficiencia enerxéti-
ca e a redución da demanda de
enerxía útil.

b. Substitución das fontes menos efi-
cientes (en particular dos derivados
petrolíferos) por outras menos conta-
minantes. Nesta liña, incluíase a pro-

dución de electricidade usando tecno-
loxía nuclear, aínda que é altamente
rexeitada polo seu impacto ambiental.

c. Fomento das tecnoloxías que menos
dióxido de carbono producen, en par-
ticular as fontes de orixe renovábel, a
coxeración, o aproveitamento de
R.S.U. (residuos sólidos urbanos), que
no caso da produción eléctrica son
recoñecidas como de Réxime Especial. 

Outro aspecto importante é a depen-
dencia de petróleo. A Unión Europea é
deficitaria en petróleo e as reservas exis-
tentes limítanse a uns poucos países
(unicamente Dinamarca é excedentaria
en enerxía) e os países do Sur de Europa
caracterízanse pola inexistencia de
recursos petrolíferos e unha dependencia
total do exterior. Esta é unha debilidade
para as economías nacionais, que se evi-
taría co fomento das fontes autóctonas e
renovábeis, diversificación de tecnoloxías
e uso de procesos de alta eficiencia. Na
gráfica seguinte podemos ver a depen-
dencia enerxética do exterior, liderada
polos estados con menos recursos econó-
micos.

MARCO NORMATIVO DAS FONTES
RENOVÁBEIS E AS PRIMAS

Até finais do século XX, o sector
enerxético estaba intervido pola adminis-
tración e non estaba moi clara a diferen-
za entre esta e as empresas, e sen com-

petencia entre estas. Esta situación anó-
mala producíase noutros sectores consi-
derados estratéxicos como as telecomu-
nicacións, transporte por ferrocarril, etc.,
até que en 1997 o Ministerio de Industria
decide modificar o marco xurídico apro-
bando a Lei 54/1997 do Sector Eléctrico, e
numerosa normativa derivada.

Un dos contidos fundamentais desta
Lei é a protección do medio ambiente,
fomentando o uso das fontes renovábeis
e de alta eficiencia enerxética. A norma-
tiva recolle a discriminación entre as fon-
tes do Réxime Especial e do Réxime Ordi-
nario. As fontes do Réxime Especial son
as tecnoloxías usadas para a produción
de electricidade con baixo impacto
ambiental (renovábeis, coxeración, apro-
veitamento de RSU, aproveitamento de
lodos de depuradoras, etc.); as de Réxime
Ordinario son as convencionais (nuclear,
gas natural, carbón, etc.), marcando a
preferencia polo Réxime Especial. Unha
instalación é considerada dentro do Réxi-
me Especial despois de ser recoñecida
como tal pola administración autonómi-
ca (cando está situada nunha única
Comunidade) ou polo Ministerio de
Industria (situada en varias comunida-
des), e debe figurar previamente no
Rexistro de Preasignacion de Instalacións
do Réxime Especial.

Desde o punto de vista do promotor,
o custe de cada kWh a partir das tecno-

loxías do Réxime Especial será superior,
de forma que a normativa vixente
fomenta a produción eléctrica con dife-
rentes ferramentas, entre elas, as primas.
Para as tecnoloxías ordinarias existe un
prezo de compra, pagado pola compañía
eléctrica distribuidora aos produtores,
pero esta cantidade sería insuficiente
para conseguir beneficio económico, así
que o Ministerio de Industria aprobou as
primas á produción de electricidade, que
incorporan un importe extra por cada
kWh denominado “prima”. O valor das
primas depende das tecnoloxías e da data
de implantación das mesmas; en 2012
acadaron os 7.000 millóns de euros, abo-
nados polos consumidores na Tarifa Eléc-
trica.

Os importes das primas calculáronse
cun criterio obxectivo, facer que as insta-
lacións do Réxime Especial fosen atracti-
vas desde o punto de vista do propietario,
e que as mellor situadas tivesen unha
rendibilidade acorde co mercado. No obs-
tante, non se actualizaron segundo a
evolución do mercado. 

A asignación de prezos á enerxía
eléctrica é complexa, xa que as com-
pañías eléctricas deben adiantar os cus-
tes aos produtores e, posteriormente,
trasladalos aos consumidores finais.
Dado que o Ministerio de Industria man-
tiña uns prezos máximos para a electrici-
dade, as comercializadoras non podían
aumentar os custes de venda á medida
que se encarecían os custes de compra.
Como consecuencia do incremento da
potencia renovábel, as compañías comer-
cializadoras acabaron pagando un prezo
máis alto pola electricidade comprada
que o abonado polos consumidores
finais, producindo un desequilibrio no
mercado. A normativa recolle explicita-
mente que as comercializadoras adian-
tarán estes cartos, pero que a diferenza
debe ser asumida polos propios clientes.
Desta maneira aparece o Déficit Tarifario.
Actualmente, o Déficit supón uns 30.000
millóns de euros, derivados dunha débe-
da acumulada nos derradeiros dez anos,
No obstante, débese matizar que neste
Déficit participan outros compoñentes: a
garantía de potencia, a interrompibilida-
de, o custe da electricidade do Réxime
Ordinario, etc.

LEIS PARA A “SOSTIBILIDADE
ENERXÉTICA”: A REFORMA ELÉCTRICA 

Co fin de frear este Déficit, créase
nova normativa. O 28 de xaneiro de 2012
aprobouse o Real Decreto Lei 1/2012 polo
que se procede á suspensión dos procede-

mentos de preasignación de retribución
nas novas instalacións de produción de
enerxía eléctrica en Réxime Especial. Esta
Lei pecha temporalmente o Rexistro de
Preasignación de instalacións do Réxime
Especial e na práctica impide que as
novas centrais eléctricas que usen tecno-
loxías renovábeis sexan beneficiarias das
primas á produción, imprescindíbeis para
que sexan economicamente interesantes.
O peche temporal foi inmediato e todas
as instalacións que desde ese momento
están fóra do Rexistro non teñen dereito
a percibir primas á produción. 

A suspensión das primas supón a
total paralización do sector, xa que sen
elas e coas tecnoloxías actuais é moi difí-
cil que unha instalación sexa rendible
desde o punto de vista do inversor, e a
actividade sectorial limítase ao mante-
mento das existentes. Este Real Decreto
Lei foi rexeitado por todo o sector, entre
outros motivos, por non dar un prazo de
regularización dos proxectos xa iniciados
e porque non se avaliou unha rebaixa das
primas, que polo menos permitise
implantar algunhas instalacións nos
emprazamentos máis axeitados. No caso
das instalacións xa existentes, as que
cobraban as primas seguían en funciona-
mento. 

Debido a que a normativa previa con-
solidaba as primas durante os primeiros
25 anos da instalación (Real Decreto
436/2004) estas non se podían recortar,
polo que o Ministerio de Industria apro-
bou un novo imposto que grava a produ-
ción eléctrica do Réxime Especial, deno-
minado “imposto sobre o valor da
produción da enerxía eléctrica”. Este
imposto está recollido na Lei 15/2012 de
medidas fiscais para a sostibilidade
enerxética, aprobada o día 28 de decem-
bro, e ten as características seguintes: é

un imposto directo, aplícase en todo o
territorio español, ten un tipo de gravame
do 7% sobre o importe total recibido pola
enerxía vertida á rede eléctrica nacional
(a partir do 1 de xaneiro de 2013), e aplí-
case tanto á produción de electricidade
en Réxime Ordinario como en Réxime
Especial.

A aprobación deste imposto suporá
incrementar os custes das instalacións xa
en funcionamento, o que pode derivar no
seu peche temporal ou definitivo se o seu
marxe de rendibilidade é escaso. 

A ferramenta máis recente foi o Real
Decreto Lei 9/2013, de 12 de xullo, polo
que se adoptan medidas urxentes para
garantir a estabilidade financeira do sis-
tema eléctrico, tamén coñecido como
Reforma Eléctrica. Este Real Decreto
toma diferentes medidas sobre o sector
eléctrico co fin de recortar o Déficit Tari-
fario, como a redución das primas ás ins-
talacións que xa as estaban cobrando.
Trátase dun cambio completo na modali-
dade de retribución que aínda ten flocos
pendentes de concretar. As instalacións
que xa estaban funcionando nun réxime
de primas cobrarán uns ingresos que ase-
guren un rendemento económico bruto
dun 7,5% antes de impostos, ao tempo
que segue sen abrirse (e non se prevé a
súa reabertura) o Rexistro de Preasigna-
ción. Isto limita aínda máis o funciona-
mento das instalacións porque entre o
novo imposto á produción (Lei 15/2012
de medidas fiscais) e a redución das pri-
mas da Reforma Eléctrica é posíbel que
as instalacións con custos fixos (en parti-
cular a coxeración) non sexan economi-
camente interesantes e se proceda ao seu
apagado. 

Outro aspecto importante da Refor-
ma Eléctrica é que non regula o autocon-
sumo,é dicir, cando unha empresa consu-
me a enerxía que ela mesma produce. Por
exemplo, unha fábrica cun consumo duns
100 kW podería recortar o seu consumo
da rede convencional, ao producir
enerxía a través dunha pequena central
(fotovoltaica, minieólica). A regulación
do autoconsumo está desfasada e a
Reforma eléctrica non a desenvolve. Na
práctica, a súa situación é de alegalidade.
A lexislación recolle a posibilidade deste
tipo de instalacións até 100 kW (no caso
da biomasa este límite elévase a 1 MW)
pero existen múltiples lagoas xurídicas
que impiden a súa implantación. Ademais
o Regulamento Electrotécnico de Baixa
Tensión obriga a contar co visto e prace
da empresa distribuidora, debido a que o
autoconsumo é contrario aos intereses

da distribuidora e esta pode poñer atran-
cos para impedilo. Por tanto, sería reco-
mendábel detallar as condicións técnicas
do autoconsumo para impedir posíbeis
abusos por parte das distribuidoras. 

CONSECUENCIAS NA PRODUCIÓN
ELÉCTRICA E NO CRECEMENTO DO
SECTOR EN GALIZA

A aposta polas enerxías renovábeis e,
en xeral, por preservar o medio natural
ten un sobrecusto importante a curto
prazo, pero trátase dun investimento sol-
vente no futuro. O cambio de titulares do
Ministerio de Industria supuxo un cambio
fundamental na política enerxética , e, no
caso da produción de electricidade, unha
aposta encuberta polas tecnoloxías máis
baratas (as do Réxime Ordinario, e en
particular a enerxía nuclear), moito máis
contaminantes e de impactos irrecuperá-
beis. O Déficit Tarifario é un serio proble-
ma, pero unicamente foi a escusa desta
aposta, porque en 2012 aumentou en
outros 4.000 millóns de euros, incluso co
peche do Rexistro. 

Na práctica, conxelarase a produción
de electricidade verde, e a medio prazo,
as instalacións menos viábeis deixarán de
ser explotadas pola existencia do Impos-
to á produción antes citado. 

O sector das renovábeis foi un dos
primeiros da economía española. En 2012
contou cuns ingresos duns 10.000

millóns de euros a través de man de obra
especializada, da internacionalización do
sector e dun reinvestimento moito maior
que no resto de sectores (sobre un 5% do
importe anual, cando a media da eco-
nomía española é do 1,35%). Outro
aspecto moi favorábel ás renovábeis é
que o seu custe débese á man de obra, á
fabricación de compoñentes, á mellora
das infraestruturas públicas, etc., que
derivan na creación de milleiros de
empregos inducidos. Mentres, nos com-
bustíbeis tradicionais, o custe débese ao
material, aos gastos de extracción e ao
transporte, que crean menos postos de
traballo e maioritariamente nos países
produtores.

Galiza é a Comunidade Autónoma
máis afectada polos recortes das renová-
beis e, tendo os mellores recursos da
Península, o seu aproveitamento é moi
limitado. No caso da eólica, a implanta-
ción de centrais leva paralizada desde
2007. Daquela convocouse un Concurso
eólico que tiña como grande vantaxe o
fomento de emprego na Comunidade
mediante a participación de empresas
galegas. O cambio de goberno autonómi-
co en 2009 e a posterior anulación do
Concurso de 2007 retrasaron en tres anos
a implantación de novos parques eólicos.
A nova adxudicación do Concurso reali-
zouse en novembro de 2010 e, dado que
a implantación dos novos parques ten
lugar nun prazo medio de dous anos, en
xaneiro de 2012 non estaban anotados
no Rexistro de Preasignación. Coa sus-
pensión deste, foi imposíbel que os novos
parques eólicos cobrasen primas. Segun-
do a Consellaría de Industria, o novo con-
curso eólico tiña prevista a creación de
máis de 13.000 empregos e un investi-
mento de 3.000 millóns de euros. 

Ademais de suspenderse a implanta-
ción dos novos parques, están en proceso
os Expedientes de Regulación de Empre-
go nas fábricas de compoñentes de
GAMESA e ALSTOM en As Somozas (máis
de 100 empregos directos perdidos e
outros tantos indirectos). Os recortes nas

renovábeis tamén se notaron na caída de
facturación das empresas instaladoras de
electricidade, das empresas especializa-
das no mantemento de centrais e das de
obra civil.

No caso da biomasa a situación é
similar. Galiza ten excelentes recursos,
pero a implantación desta tecnoloxía
está por debaixo dos obxectivos reco-
mendábeis. O aproveitamento da bioma-
sa forestal precisa dun ciclo completo
que debe iniciarse na limpeza dos mon-
tes, seguir na recollida de residuos fores-
tais e finalizar no aproveitamento dos
mesmos en forma de calor (caldeiras de
biomasa), ou producindo electricidade. O
plan de promoción da biomasa (Orde do
14 de novembro de 2008) marcaba como
obxectivo a construción de 12 plantas de
produción de electricidade a partir da
biomasa. A posta en marcha destas plan-
tas garantiría unha demanda estábel e
fomentaría a explotación comercial dos
residuos coas sinerxías inmediatas (a lim-
peza dos montes e a diminución dos
incendios). Só se puxeron en funciona-
mento 2 das 12 plantas previstas, e sen
unha política de primas que garanta un
atractivo económico. A minihidráulica, a
minieólica, a fotovoltaica ou a undimo-
triz tamén quedaron paralizadas.

Aparte destas consecuencias inme-
diatas, debemos reflexionar sobre a
situación a longo prazo. Galiza dispón
dos mellores recursos eólicos, hidráulicos
e de biomasa de toda a Península Ibérica
que deben ser interesantes para o inver-
sor. A implantación masiva de centrais do
Réxime Especial durante a derradeira
década provocou importantes investi-
mentos na mellora das tecnoloxías, isto
derivou nuns custes cada vez máis baixos
e que os prezos das renovábeis vaian
converxendo cos das fontes tradicionais.
En dez anos, o prezo de implantar 1MW
de enerxía eólica ou fotovoltaica redu-
ciuse nun 30%, mentres que o prezo dos
combustíbeis convencionais aumentou
entre un 5% e un 10% cada ano. 

O problema principal de non apostar
polas renovábeis está en que en cinco ou
dez anos será inviábel calquera iniciativa
empresarial na que a enerxía teña un
custe importante (sectores primario e
secundario) e sen competitividade con
outros países que dispoñen de recursos
propios.

